
YOSHLAR HUQUQIY ONGINI SHAKLLANTIRISH − HUQUQIY 
NIGILIZMGA QARSHI KURASHNING USTUVOR OMILI 

 
Turdiyev Bexruz Sobirovich 

Buxoro davlat universiteti Tarix va yuridik fakulteti Ijtimoiy-siyosiy fanlar 
kafedrasi professori, f.f.d. (DSc) 

b.s.turdiev@buxdu.uz 
 

Annotatsiya. Mazkur maqolada O‘zbekiston Respublikasida yoshlar orasida 
huquqiy nigilizmning oldini olishning ustuvor yo‘nalishlari ilmiy-nazariy jihatdan 
tahlil qilingan. Huquqiy madaniyatni yuksaltirish demokratik huquqiy davlat va 
fuqarolik jamiyatini barpo etishning muhim sharti sifatida asoslab berilgan. 
Muammo sakkizta ustuvor yo‘nalish, jumladan, oilada huquqiy tarbiya, mahalla 
institutining roli, ta’lim muassasalarida huquqiy savodxonlikni oshirish, davlat 
xizmatchilarining huquqiy madaniyatini rivojlantirish, aholining barcha qatlamlarini 
qamrab olish, huquqiy targ‘ibotning innovatsion usullarini joriy etish, ommaviy 
axborot vositalarining imkoniyatlaridan foydalanish hamda yuridik ta’limni 
takomillashtirish doirasida yoritilgan. Tadqiqotda normativ-huquqiy hujjatlar va 
statistik ma’lumotlar asosida huquqiy nigilizmni bosqichma-bosqich bartaraf 
etishning asosiy yo‘llari va mexanizmlari umumlashtirilgan. 

Kalit so‘zlar: huquqiy nigilizm, huquqiy madaniyat, huquqiy ong, yoshlar, 
huquqiy tarbiya, huquqiy savodxonlik, demokratik huquqiy davlat, fuqarolik 
jamiyati. 

Аннотация. В данной статье проведён научно-теоретический анализ 
приоритетных направлений профилактики правового нигилизма среди 
молодёжи Республики Узбекистан. Повышение уровня правовой культуры 
рассматривается как необходимое условие построения демократического 
правового государства и гражданского общества. Проблема исследуется в 
рамках восьми приоритетных направлений, включая правовое воспитание в 
семье, роль института махалли, повышение правовой грамотности в 
образовательных учреждениях, развитие правовой культуры государственных 
служащих, охват всех слоёв населения, внедрение инновационных методов 
правового просвещения, использование возможностей средств массовой 
информации, а также совершенствование юридического образования. На 
основе нормативно-правовых актов и статистических данных обобщены 
основные пути и механизмы поэтапного преодоления правового нигилизма. 

Ключевые слова: правовой нигилизм, правовая культура, 
правосознание, молодёжь, правовое воспитание, правовая грамотность, 
демократическое правовое государство, гражданское общество. 

Abstract. This article presents a scientific and theoretical analysis of the 
priority directions for preventing legal nihilism among young people in the Republic 
of Uzbekistan. The enhancement of legal culture is substantiated as an essential 
prerequisite for building a democratic law-governed state and a strong civil society. 
The issue is examined through eight priority directions, including legal upbringing 
within the family, the role of the mahalla institution, the promotion of legal literacy 
in educational institutions, the development of legal culture among public officials, 
the inclusion of all segments of the population, the introduction of innovative 
methods of legal awareness-raising, the effective use of mass media, and the 
improvement of legal education. Drawing upon normative legal acts and statistical 
data, the study summarizes the principal approaches and mechanisms for the gradual 
elimination of legal nihilism. 

Keywords: legal nihilism, legal culture, legal consciousness, youth, legal 
upbringing, legal literacy, democratic law-governed state, civil society. 

 
KIRISH 
O‘zbekiston Respublikasida yoshlar orasida huquqiy nigilizm muammosi 

ijtimoiy-huquqiy taraqqiyotning dolzarb masalalaridan biriga aylanib bormoqda. 
Demokratiya va ijtimoiy adolat tamoyillari Konstitutsiyada mustahkamlangan 
bo‘lib, ushbu tamoyillarning amaliyotga tatbiq etilishi ko‘p jihatdan fuqarolarning, 
xususan, yoshlarning huquqiy ongi darajasiga bog‘liq. Shu bois yoshlar orasida 
huquqiy madaniyatni yuksaltirish hamda konstitutsiyaviy huquq va erkinliklarni 
kafolatli ta’minlash shaxs, jamiyat va davlat o‘rtasidagi munosabatlarning sifatli 
rivojlanishi uchun zaruriy shart sifatida maydonga chiqmoqda. 

MAVZUNING O‘RGANILGANLIGI VA METODOLOGIYASI 
Huquqiy nigilizm va huquqiy madaniyat muammolari N.I. Matuzov, V.A. 

Tumanov, A. Saidov, U. Tadjixanov, X. Odilqoriyev, N. Xasanov, A. Xolov va B. 
Sharapovlarning tadqiqotlarida o‘rganilgan. Biroq yoshlar huquqiy ongini 
shakllantirishning ustuvor yo‘nalishlari yaxlit tizim sifatida yetarli darajada tahlil 
etilmagan. 

Tadqiqotda ilmiy bilishning umumiy va xususiy usullaridan foydalanildi. 
Xususan, dialektik metod huquqiy nigilizmni shaxs, jamiyat va davlat munosabatlari 
tizimida o‘rganishda, formal-yuridik metod normativ-huquqiy hujjatlarni tahlil 
qilishda, tizimli-strukturaviy yondashuv esa sakkizta ustuvor yo‘nalishni yaxlit 

tasniflashda metodologik asos bo‘lib xizmat qildi. Shuningdek, statistik tahlil va 
mantiqiy umumlashtirish usullari yordamida ilmiy xulosalar shakllantirildi. 

TAHLIL VA NATIJALAR 
Jamiyatning huquqiy madaniyati shaxs erkinligi va xavfsizligi, inson 

huquqlarini ta’minlash, uning huquqiy himoya qilinishi hamda ijtimoiy faolligini 
kafolatlash uchun zamin bo‘lib xizmat qiladi. Aytib o‘tish joizki, aniq vazifalar va 
maqsadlarni belgilab olmasdan turib, jamiyatning huquqiy rivojlanishini tasavvur 
etib bo‘lmaydi. Huquqiy davlatni shakllantirish vazifasini yuksak huquqiy 
madaniyatsiz amalga oshirish esa nihoyatda qiyin [1]. 

O‘zbekiston Respublikasi Prezidentining 2019-yil 9-yanvardagi “Jamiyatda 
huquqiy ong va huquqiy madaniyatni yuksaltirish tizimini tubdan takomillashtirish 
to‘g‘risida”gi Farmonida aholiga mamlakatda amalga oshirilayotgan ijtimoiy-
iqtisodiy islohotlar, qabul qilinayotgan qonun hujjatlari va davlat dasturlarining 
mazmun-mohiyatini izchil yetkazish tizimini shakllantirish, fuqarolar ongida 
“Jamiyatda qonunlarga hurmat ruhini qaror toptirish - demokratik huquqiy davlat 
qurishning garovidir!” degan hayotiy g‘oyani mustahkamlash, ta’lim-tarbiyaning 
tizimli va uzviy ravishda olib borilishiga alohida e’tibor qaratish, maktabgacha 
ta’lim tizimidan boshlab aholining barcha qatlamlariga huquqiy ong va huquqiy 
madaniyatni chuqur singdirish, shaxsiy manfaatlar hamda jamiyat manfaatlari 
o‘rtasidagi muvozanatni saqlash g‘oyalarini keng targ‘ib qilish kabi vazifalar 
huquqiy ong va huquqiy madaniyatni yuksaltirishning asosiy yo‘nalishlari etib 
belgilangan [2]. 

O‘zbekistonda yoshlar orasida huquqiy nigilizmning oldini olishning ustuvor 
yo‘nalishlari quyidagilardan iborat: 

Birinchidan, oilada huquqiy tarbiyani shakllantirish va huquqiy madaniyatni 
yuksaltirish. Oila bu borada birlamchi va eng muhim ijtimoiy institut sifatida alohida 
ahamiyat kasb etadi. Oilada sog‘lom ma’naviy-axloqiy muhitni vujudga keltirish va 
uni milliy g‘oya ruhida mustahkamlash davlat ahamiyatiga molik masala 
hisoblanadi. Zero, ijtimoiy hayotda yuz beradigan o‘zgarishlar, undagi yutuq va 
kamchiliklar, salbiy oqibatlar, murakkabliklar va ziddiyatlar, avvalo, oilada o‘z 
aksini topadi. Sh. Mirziyoyev ta’biri bilan aytganda, “Biz uchun muqaddas bo‘lgan 
oila asoslarini yanada mustahkamlash, xonadonlarda tinchlik-xotirjamlik, ahillik va 
o‘zaro hurmat muhitini yaratish, ma’naviy-ma’rifiy ishlarni aniq mazmun bilan 
to‘ldirishdan iborat bo‘lmog‘i zarur” [3]. Agar oiladagi muhit sog‘lom bo‘lsa, yosh 
avlod qalbi va ruhiga milliy istiqlol g‘oyalarini hamda qonun ustuvorligini singdirish 
ham oson kechadi. 

Huquqiy madaniyatga erishish dastlab oiladagi huquq va majburiyatlarni 
anglashdan boshlanadi. Ota-ona va farzand o‘zaro uzviy bog‘liq bo‘lgan burch va 

mas’uliyatlarini to‘liq anglab yetishlari lozim. Buning uchun, avvalo, ota-ona 
mas’uldir. Qolaversa, farzandlarning xulqi ota-onalarning va barcha yoshi 
ulug‘larning bir qator xatti-harakatlari yig‘indisidan iboratdir. Oiladagi huquqiy 
tarbiya ishlarini takomillashtirish uchun jamiyat ota-onaga nazariy va amaliy 
yordam bermog‘i lozim. Bunday yordam unutilsa yoki kechiktirilsa, bola huquqiy 
va ma’naviy tarbiyaga oid zarur ko‘nikmalardan ortda qolishi mumkin [4]. 

Ikkinchidan, aholining huquqiy madaniyatini yuksaltirishda mahalla 
institutining rolini kuchaytirish. Mahallalarda yangi qabul qilinayotgan qonun 
hujjatlari yuzasidan keng ko‘lamli tushuntirish ishlarini olib borish, suhbat va 
ma’ruza mashg‘ulotlarini o‘tkazish yoshlarning huquqiy savodxonligini oshirishga 
katta yordam beradi. Bu tadbirlar yoshlar uchun zerikarli bo‘lib qolmasligi va ularga 
malakali axborot yetkazilishi maqsadida mahalla yig‘ilishlariga huquqshunos 
olimlar, huquqni muhofaza qiluvchi organlar, xususan, sud, prokuratura, soliq, ichki 
ishlar organlari, notariat va advokatura xodimlarini taklif etib turish muhim 
ahamiyatga ega. 

Uchinchidan, ta’lim muassasalarida huquqiy savodxonlikni oshirish. Maktab 
va oliy ta’lim muassasalarida huquqiy bilimlarni tizimli o‘qitish, yoshlarda qonunga 
hurmat va huquqiy mas’uliyat hissini shakllantirish bu yo‘nalishning asosiy 
mazmunini tashkil etadi. Shu nuqtai nazardan, Sh. Mirziyoyevning quyidagi fikrlari 
diqqatga sazovor: “Biz jamiyatda huquqiy ong va huquqiy madaniyatni yuksaltirish 
borasidagi ishlarimizni uzluksiz davom ettirishimiz zarur. Huquqiy tarbiyani 
maktabgacha ta’lim tizimidan boshlashimiz, bu boradagi ilk ko‘nikmalar ona allasi 
kabi farzandlarimiz qalbidan umrbod joy olishi darkor. Konstitutsiyamiz har bir 
fuqaroning ongi va qalbidan chuqur joy olgan, ularning huquq va erkinliklarini to‘liq 
kafolatlaydigan haqiqiy hayot qomusiga aylanmog‘i lozim” [5]. 

To‘rtinchidan, davlat organlari va tashkilotlar xodimlarining huquqiy 
madaniyatini yuksaltirish. Demokratik huquqiy davlat barpo etishning zarur sharti 
fuqarolar, mansabdor shaxslar, ijtimoiy guruhlar va butun jamiyatning huquqiy 
madaniyati yuqori darajada bo‘lishini har tomonlama ta’minlashdan iboratdir. 
Huquqiy madaniyat amaldagi qonun hujjatlarida doimo inson omilini hisobga 
olishni, qonunchilik jarayonini demokratlashtirishni, qonuniylikka qat’iy rioya 
etishni, shaxsni huquqiy himoya qilishni hamda fuqarolar huquq va erkinliklarini 
amalga oshirishning yuridik kafolatlari tizimini mustahkamlashni alohida taqozo 
etadi. Bu vazifalarni hal qilmay turib, demokratik huquqiy davlat to‘g‘risida gapirish 
mumkin emas [6]. 

Beshinchidan, aholining barcha qatlamlari huquqiy madaniyatini yuksaltirish. 
XULOSA 

Yuqorida bayon etilgan ustuvor yo‘nalishlardan kelib chiqib, huquqiy 
nigilizmni bartaraf etishning asosiy yo‘l va usullarini quyidagicha umumlashtirish 
mumkin: 

- fuqarolarning umumiy va huquqiy madaniyatini yuksaltirish, ularning 
huquqiy hamda axloqiy ongini shakllantirish; 

- qonunchilikni takomillashtirish va uning samaradorligini oshirish; 
- huquqbuzarliklarning, xususan, jinoiy holatlarning oldini olish uchun 

profilaktika choralarini kuchaytirish; 
- qonuniylik va huquqiy tartibotni mustahkamlash, davlat intizomini yanada 

rivojlantirish; 
- shaxs huquqlarini hurmat qilish va ularni to‘liq himoya qilishni ta’minlash, 

aholi orasida ommaviy-ma’rifiy ishlar va huquqiy tarbiyani izchil yuritish; 
- yuridik kadrlarni yuqori malaka darajasida tayyorlash va ularning kasbiy 

ruhini shakllantirish; 
- huquqiy islohotlarni tezkor va samarali amalga oshirish hamda boshqa 

zaruriy choralarni ko‘rish [9]. 
Natijada, nigilizmga qarshi kurashning barcha shakl va vositalari jamiyatning 

ijtimoiy, iqtisodiy, siyosiy, ma’naviy va axloqiy sohalaridagi muammolarni 
bosqichma-bosqich hal etish bilan chambarchas bog‘liqdir. Shu bilan birga, ushbu 
jarayonda shaxsning faol pozitsiyasi va salbiy ta’sirlarga qarshi tura olishi ham 
muhim ahamiyatga ega. 

Ushbu ustuvor yo‘nalishlarning uzluksiz va izchil amalga oshirilishi Yangi 
O‘zbekistonda huquqiy madaniyat va ijtimoiy faollikning yuksalishiga, yoshlar 
ongida huquqiy tushunchalarning mustahkam shakllanishiga, huquqiy targ‘ibotning 
zamonaviy usullar orqali keng ommalashishiga hamda fuqarolar va mansabdor 
shaxslarda qonunga nisbatan barqaror hurmat hissining qaror topishiga zamin 
yaratadi. Bu esa, o‘z navbatida, mamlakatimizda yoshlar orasidagi huquqiy 
nigilizmni bosqichma-bosqich bartaraf etish, huquqiy davlat va fuqarolik jamiyati 
qurishning mustahkam poydevorini barpo etish yo‘lida muhim amaliy qadam bo‘lib 
xizmat qiladi. 

